НАЦРТ - ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАШТИТА И БЛАГОСОСТОЈБА НА ЖИВОТНИТЕ
Член 1

Во Законот за заштита и благосостојба на животните (“Службен весник на Република Македонија” бр. 149/14, 149/15 и 53/16) во членот 3 став (2) точката 47 се менува и гласи:

„47. „Одгледувачница“ е објект во кој се чуваат две и повеќе репродуктивно способни женки од видот куче.“
По точката 47 се додаваат две нови точки 48 и 49 кои гласат:

„48. „Регистриран сопственик на куче“ е физичко или правно лице кое држи една репродуктивно способна женка од видот куче и/или еден или повеќе репродуктивно способни мажјаци од видот куче.

 49. „Стерилизација“ е хируршка процедура со која трајно се оневозможува репродукција на животното.“
50. “Објект за привремено сместување и држење на домашни миленици - пансион” е објект  во кој што животните се преземаат од сопствениците и привремено се чуваат за финансиска надомест. 
51. “Привремено сместување” е време од предавање на домашниот миленик во објектот за привремено сместување до негово преземање од сопственикот.

52. “Домашен миленик” е секое животно кое човекот го чува поради дружење, заштита и помош или поради интерес за тоа животно.  
Точките 48 и 49 стануваат точки 53 и 54.

Член 2
Во членот 4 по ставот (16) се додаваат три нови става (17), (18) и (19) кои гласат:

„(17) Забрането е неконтролирано размножување, продажба и давање на подарок домашни миленици, освен под услови и начин пропишани со овој закон и прописите донесени врз основа на овој закон. 
(18) Кучињата и мачките наменети за продажба или давање на подарок не смеат да се чуваат во просториите на продавниците за домашни миленици.
(19) Забранета е продажба и давање на подарок домашни миленици на малолетници.“
Член 3

Во членот 6 се додава нов став (3) кој гласи:

"(3) Во водење на прекршочна постапка ќе се применува Законот за прекршоците доколку со овој закон поинаку не е уредено.“
Член 4
Во членот 26 ставот (5) се менува и гласи:
„Сопствениците кои држат репродуктивно способно животно од видот куче треба да го стерилизираат, освен во случај кога се регистрирани сопственици на куче или имаат регистрирано одгледувачница. Регистрираните сопственици на куче и одгледувачниците треба да го пријават леглото од своите животни во овластена ветеринарна амбуланта, клиника или болница, да ги идентификуваат и регистрираат младенчињата согласно Законот за идентификација и регистрација на животните пред да ги подарат на друг сопственик или да ги стават во промет, како и да ги пријават лицата кај што ги вдомиле младенчињата. Трошоците за овие постапки се на товар на регистрираните сопственици на куче и одгледувачниците.“
Ставот (6) се менува и гласи:
„Регистрираните сопственици на куче и одгледувачниците треба да бидат регистрирани и да водат евиденција. Евиденцијата треба да ја чуваат најмалку три години и истата треба да биде достапна на увид на барање на Агенцијата. “
Ставот (7) се менува и гласи:

„Продавниците за домашни миленици и одгледувачниците за да бидат регистрирани треба да ги исполнуваат барањата во однос на условите, просториите и опремата утврдени во прописот од став (15) од овој член.“
Ставот (8) се менува и гласи:

„Продавниците за домашни миленици треба да бидат регистрирани и да водат евиденција. Евиденцијата треба да ја чуваат најмалку три години и истата треба да биде достапна на увид на барање на Агенцијата. “
По ставот  (8) се додаваат два нови става  (9)  и (10), кои гласат:
„(9) Објектите за привремено сместување и држење на домашни миленици – пансиони (во понатамошниот текст „пансиони“) може да бидат во сопственост на физичко или правно лице и истите треба да бидат регистрирани и да водат евиденција за сместените домашни миленици.  Евиденцијата треба да ја чуваат најмалку три години и истата треба да биде достапна на увид на барање на Агенцијата.
(10) Пансионите треба да ги исполнуват условите за заштита и благосостојба на животните, да имаат соодветни простории, опрема и кадар во однос на видот на животни. “
Ставот (9)  станува став (11), кој се менува и гласи:

„(11) Регистрираните сопственици на куче, одгледувачниците, пансионите и продавниците на домашни миленици се регистрираат во регистер на регистрирани сопственици на куче, одгледувачници и продавници за домашни миленици кој го води Агенцијата, врз основа на поднесено барање.“

Ставот (10) станува став (12), кој се менува и гласи:

„(12) Регистрираните сопственици на куче, одгледувачниците и продавниците за домашни миленици смеат да стават во промет или подарат домашни миленици кои се идентификувани и регистрирани согласно Законот за идентификација и регистрација на животните.“

По ставот (12) се додаваат два нови става (13) и (14), кои гласат:

„ (13) Држењето на домашните миленици од страна на регистрираните сопственици на куче, пансионите и одгледувачниците се врши под услови и на начин утврден во Одлуката за комунален ред донесена од Советот на општината врз основа на Законот за комунални дејности и Законот за локална самоуправа.

(14) Регистрираните сопственици на куче, пансионите и одгледувачниците за да бидат регистрирани треба да ги исполнуваат условите за држење на домашни миленици наведени во одлуката за комунален ред на надлежната општина.“ 

Ставот (11) кој станува став (15) се менува и гласи:
„(15) Директорот на Агенцијата го пропишува начинот и постапката на регистрација на сопствениците на куче, одгледувачниците, пансионите и продавниците на домашни миленици, барањата во однос на условите, просториите и опремата за продавниците за домашни миленици и одгледувачниците и формата и содржината на евиденцијата која треба да ја водат регистрираните сопственици на куче, одгледувачниците, пансионите и продавниците на домашни миленици, формата и содржината на барањето од ставот (11) на овој член како и формата и содржината на регистарот од став (11) на овој член.“
По ставот (15) се додава нов став (16) кој гласи:

„(16) Трошоците за регистрација на сопствениците на куче, одгледувачниците, пансионите и продавниците на домашни миленици се на товар на сопствениците на куче, одгледувачниците, пансионите и продавниците за домашни миленици.“
Член 5
Во членот 28 во ставот (3) зборовите „треба да се кастрираат, односно ојаловуваат“ се заменуваат со зборовите „треба да се стерилизираат“.
Алинеја 3 се менува и гласи:

„Општината, општините во градот Скопје, односно градот Скопје треба да изготват годишен или повеќегодишен план и програма врз основа на кој ќе се врши контролата на популација на бездомните кучиња и истите да ги достават на мислење на Агенцијата“.
По ставот (8) се додаваат два нови става (9) и (10) кои гласат:

„(9) Директорот на Агенцијата донесува годишен план за контрола на активностите од ставот (3) на овој член. 
(10) Спроведувањето на активностите утврдени во годишниот план од ставот (9) на овој член Агенцијата ќе го врши во соработка со здруженијата за заштита и благосостојба на животните.“
Ставот (9) станува став (11).
Член 6
Во член 30 во ставот (1) во алинеја 2 точката и запирката се заменуваат со сврзникот „и“

Алинејата 3 се брише.
Ставот (7) се менува и гласи:
„Директорот на Агенцијата го пропишува начинот на спроведување и содржината на обуката за сопствениците на опасни кучиња, начинот на спроведување на тестот за социјализација, формата и содржината на Регистарот на опасни кучиња, како и висината на трошоците за спроведената обука.“

Член 7
Во членот 31 во ставот (4) зборовите „истото се кастрира односно ојаловува“ се заменуваат со зборовите „истото се стерилизира“
Член 8
Во членот 32 во ставот (2) зборовите „се кастрира и ојаловува“ се заменуваат со зборовите „се стерилизира“
Член 9

Во членот 42 во ставот (1) точката 1) се менува и гласи:

„1) се регистрирани во Република Северна Македонија, или во случај на превозници од друга држава, да имаат свое претставништво во република Северна Македонија или се физички лица државјани на Република Северна Македонија;“

Во ставот (4) по зборовите „барањето превозникот“ се додаваат зборовите „или физичкото лице“

Во ставот (4) се додава нова алинеја 3 која гласи:

„Физичкото  лице доставува валиден документ за лична идентификација лична карта или патна исправа“
Член 10
Во членот 60 во ставот (2) по зборовите „За одредбите од“ се додаваат зборовите „член 26 ставови (5) и (6), “
Член 11
Членот 61 се брише 
Член 12
Членот 63 се менува и гласи:

„Член 63

Постапка за порамнување
(1) Кога инспекторот ќе констатира прекршок составува записник во кој ги забележува битните елементи на дејствието од кое произлегува правното обележје  на  прекршокот, лично име, адреса и единствен матичен број на граѓанинот, ако се работи за странец и број на патната исправа и држава, а за правно лице, назив, седиште и даночен број, времето, местото и начинот на сторувањето на прекршокот, описот на дејствието, правната квалификација на прекршокот и лицата затекнати на самото место, како и дава предлог за порамнување со издавање на прекршочен платен налог. Записникот го потпишува инспекторот и сторителот.

(2) По исклучок од ставот (1) на овој член, ако инспекторот прекршокот го утврди лично или го утврди со употреба на соодветни технички средства и направи, односно со податоци од службена евиденција записникот го  потпишува само инспекторот. 

(3) Доколку во постапката на сторителот му бил издаден прекршочен платен налог,  тоа ќе се забележи во записникот за констатиран прекршок.

(4) Доколку сторителот не се согласи да му биде издаден прекршочен платен налог, истото ќе се забележи во записникот за констатиран прекршок, a инспекторот поднесува барање за поведување на прекршочна постапка пред надлежен суд односно прекршочен орган. 

(5) Во прекршочниот платен налог се наведени битните елементи на дејствието од кое произлегува правното обележје на прекршокот, лично име, адреса и единствен матичен број на граѓанинот, ако се работи за странец и број на патната исправа и држава, а за правно лице, назив, седиште и даночен број, местото и времето на сторување на прекршокот, правната квалификација на прекршокот, износот на глобата, број на сметката за плаќање, правна поука како и други податоци во согласност со закон. 

(6) Во постапката за порамнување глобата во прекршочниот платен налог се изрекува во фиксен износ пропишан со закон, а ако глобата е пропишана во распон се изрекува минималниот пропишан износ за прекршокот.

(7) По приемот  на прекршочниот платен налог сторителот е должен да ја плати глобата изречена согласно со ставовите (5) и (6) на овој член во рок од осум дена од денот на приемот на прекршочниот платен налог на сметката означена во прекршочниот платен налог.

(8) Сторителот кој ќе ја плати глобата во рокот од ставот (7) на овој член ќе плати половина од изречената глоба, за кое право се поучува во правната поука.

(9) Во постапката која ќе заврши со плаќање на прекршочен платен налог не се   плаќаат трошоци на постапката.

(10) Сторителот којшто со заминувањето заради  престој во странство би можел  да го одбегне плаќањето на глобата, е должен веднаш да ја плати глобата изречена со прекршочниот платен налог.

 (11) Ако сторителот не ја плати глобата во рокот од ставовите (7) и (10) на овој член, овластеното службено лице поднесува барање за поведување на прекршочна постапка до надлежниот суд односно прекршочен орган.

(12) Инспекторот е должен да води евиденција за издадените прекршочни платни налози и за нивниот исход.

(13) Во евиденцијата од ставот (12) на овој член се собираат, обработуваат и чуваат следните податоци: име и презиме, односно назив на сторителот на прекршокот, живеалиште, односно престојувалиште, седиште, вид на прекршокот, број на прекршочниот платен налог кој му се издава и исходот на постапката.

(14) Личните податоци од ставот (13) на овој член се чуваат пет години од денот на внесување во евиденцијата.

(15) Директорот ја пропишува формата и содржината на прекршочниот платен налог.“
Член 13
Во членот 64 ставот (1) се менува и гласи:

(1) Глоба во износ од 50 до 150 евра во денарска противвредност за микро трговци, од  150 до 250 евра во денарска противвредност за мали трговци, од 250 до 350 евра во денарска противвредност за средни трговци, од  350 до 450 евра во денарска противвредност за големи трговци, ќе му се изрече за прекршок на правно лице ако:“
Точката 4) се брише.
Точката 5) која станува точка 4) се менува и гласи:
„4) Регистрираните сопственици на куче и одгледувачниците не водат евиденција ( член 26 став (6)). “
Точката 6) станува точка 5).
Точката 7) се брише.
Точката 8) станува точка 6).
Во точката 9) која станува точка 7) зборовите „одгледувачниците на домашни миленици“ се заменуваат со зборот „одгледувачниците“.

Ставот (2) се менува и гласи:

(2) Глоба во износ од  15 евра во денарска противвредност ќе му се изрече и на одговорното лице во правното лице - микро трговци, од 20 евра во денарска противвредност  и на одговорното лице во правното лице - мали трговци, од 30 евра во денарска противвредност и на одговорното лице во правното лице – средни трговци, од 40 евра во денарска противвредност и на одговорното лице во правното лице -  големи трговци, за прекршокот од ставот (1) на овој член”.

Ставот (3) се менува и гласи:

“(3) Глоба во износ од 15 евра во денарска противвредност ќе му се изрече на физичко лице за прекршок од ставот (1) на овој член”
Член 14
Во членот 65 ставот (1) се менува и гласи:

1) Глоба во износ од 100 до 200 евра во денарска противвредност за микро трговци, од  200 до 300 евра во денарска противвредност  за мали трговци, од 300 до 400 евра во денарска противвредност за средни трговци, од  400 до 500 евра во денарска противвредност  за големи  трговци,  ќе му се изрече за прекршок на правно лице ако:“
Tочката 49) се менува и гласи:
„Сопствениците на куче и одгледувачниците не се регистрирани. (член 26 став (6)).“
Точката 50) се менува и гласи:
„Одгледувачниците и продавниците за домашни миленици не ги исполнуваат барањата во однос на условите, просториите и опремата и не се регистрирани (член 26 став (7)).“

По точката 55) се додаваат четири нови точки 56), 57), 58) и 59) кои гласат:

„56) Регистрираните сопственици на куче, одгледувачниците и продавниците за домашни миленици ставаат во промет или даваат на подарок домашни миленици кои не се идентификувани и регистрирани (член 26 став (10)).
57) Регистрираните сопственици на куче и одгледувачниците не го пријават леглото од своите животни во овластена ветеринарна амбуланта, клиника или болница, и не ги идентификуваат и регистрират младенчињата согласно Законот за идентификација и регистрација на животните пред да ги подарат на друг сопственик или ги стават во промет како и не ги пријавиле лицата кај кои ги вдомиле младенчињата (член 26 став (5)),
58) Пансионите не се регистрирани, не водат евиденција за сместените домашни миленици и не ја чуваат евиденцијата (член 26 став (9) и
59) Пансионите не ги исполнуват условите за заштита и благосостојба на животните, да имаат соодветни простории, опрема и кадар во однос на видот на животни (член 26 став (10)) “.
Ставот (2) се менува и гласи:

“(2) Глоба во износ од  20 евра во денарска противвредност ќе му се изрече и на одговорното лице во правното лице - микро трговци, од 30 евра во денарска противвредност  и на одговорното лице во правното лице - мали трговци, од 40 евра во денарска противвредност и на одговорното лице во правното лице – средни трговци, од 50 евра во денарска противвредност и на одговорното лице во правното лице -  големи трговци, за прекршокот од ставот (1) на овој член”.

Ставот (3) се менува и гласи:

 “(3) Глоба во износ од 50 евра во денарска противвредност ќе му се изрече на физичко лице за прекршок од ставот (1) на овој член”.

Член 15
Во членот 66 ставот (1) се менува и гласи:

1) Глоба во износ од 300 до 500 евра во денарска противвредност за микро трговци, од  500 до 800 евра во денарска противвредност  за мали трговци, од  800 до 1500 евра во денарска противвредност за средни трговци, од  1500 до 2000 евра во денарска противвредност  за големи  трговци,  ќе му се изрече за прекршок на правно лице ако:“
Во членот 66 во ставот (1) точката 20) се менува и гласи:

„постапува спротивно на одредбите од член 28 став (3) од овој закон.“
По точката 50 се додаваат три нови точки 51), 52) и 53) кои гласат:
„51) Неконтролирано размножува, продава или дава на подарок домашни миленици,

52) Чува кучиња и мачки наменети за продажба или давање на подарок во продавници за домашни миленици.

53) Врши продажба или дава на подарок на домашни миленици на малолетници.“

Ставот (2) се менува и гласи:

“(2) Глоба во износ од  50 евра во денарска противвредност ќе му се изрече и на одговорното лице во правното лице - микро трговци, од 100 евра во денарска противвредност  и на одговорното лице во правното лице - мали трговци, од 150 евра во денарска противвредност и на одговорното лице во правното лице – средни трговци, од 200 евра во денарска противвредност и на одговорното лице во правното лице -  големи трговци, за прекршокот од ставот (1) на овој член”.

Ставот  (3) се менува и гласи:

 “(3) Глоба во износ од 150 евра во денарска противвредност ќе му се изрече на физичко лице за прекршок од ставот (1) на овој член”.
Се додава нов став (5) кој гласи:

„За прекршокот од ставот (1) точка 3) на овој член, освен глоба на физичкото и правното лице ќе му се изрече и посебна прекршочна мерка одземање на животните или депопулација на одгледувалиштето со цел економско искористување“.

Член 16
Во членот 67 ставот (1) се менува и гласи:

1) Глоба во износ од 1100 до 1500 евра во денарска противвредност за микро трговци, од  1500 до 2000 евра во денарска противвредност  за мали трговци, од  2000 до 2500 евра во денарска противвредност за средни трговци, од  2500 до 3000 евра во денарска противвредност  за големи  трговци,  ќе му се изрече за прекршок на правно лице ако:“

Ставот (2) се менува и гласи:

“(2) Глоба во износ од  100 евра во денарска противвредност ќе му се изрече и на одговорното лице во правното лице - микро трговци, од 200 евра во денарска противвредност  и на одговорното лице во правното лице - мали трговци, од 300 евра во денарска противвредност и на одговорното лице во правното лице – средни трговци, од 400 евра во денарска противвредност и на одговорното лице во правното лице -  големи трговци, за прекршокот од ставот (1) на овој член”.

Ставот  (3) се менува и гласи:

“(3) Глоба во износ од 250 евра во денарска противвредност ќе му се изрече на физичко лице за прекршок од ставот (1) на овој член”.

Ставовите (5) и (6) се бришат.

Во ставот (4) после зборовите „одземање на животните“ се додаваат зборовите „ , или депопулација на одгледувалиштето со цел економско искористување“.

Член 17
По членот 67-а се додава нов член 67-б, кој гласи:
"Член 67-б

Надлежност за прекршок

 (1) За прекршоците од член 66 став (1) и став (3) и член 67 став (3)  за кои глобата е утврдена до најмногу 250 евра во денарска противвредност за физичко лице, и 1.000 евра денарска противвредност за правни лица и за прекршоците од член 64 и 65 ,  прекршочна постапка ќе води и прекршочна санкција ќе изрече прекршочниот орган-Комисија за одлучување по прекршок  на начин утврден согласно со Законот за безбедност на храна.

„(2) За прекршоците од член 66 став (1) и 67 став (1) за кои глобата  изнесува над 250 евра во денарска противвредност за физичко лице, и 1.000 евра денарска противвредност за правни лица, прекршочна постапка ќе води и прекршочна санкција ќе изрече надлежен суд.„
Член 18
Во членот 68 во ставот (7) зборовите „треба во рок од пет години од влегувањето во сила на овој закон“ се заменуваат со зборовите „со влегувањето на Република Северна Македонија во Европската Унија“.
Член 19
(1) Сопствениците на куче, одгледувачниците и пансионите треба да се регистрираат во Агенцијата во рок од една година од денот на влегувањето во сила на овој закон.
(2) Продавниците за домашни миленици и пансионите треба да го усогласат своето работење во рок од една година од денот на влегувањето во сила на овој закон.

Член 20
Подзаконските акти утврдени со овој закон ќе се донесат во рок од една година од денот на влегувањето во сила на овој закон.

Член 21
Овој закон влегува на сила осмиот ден од денот на објавувањето во „Службен весник на Република Северна Македонија“.

